
Американскиот Амбасадор го посети проектот на УСАИД “Бизнис 

Без Граници” 

 

Денес, Американскиот Амбасадор Paul Wohlers го посети проектот на УСАИД 
“Бизнис Без Граници”, имплементиран од страна на Бизнис Стартап Центар (БСЦ) 
во Битола. УСАИД додели 1,3 милиони американски долари на БСЦ за овој 
тригодишен проект насочен кон забрзување на економскиот развој во јужна 
Македонија, преку помагање на малите и средни претпријатија.  
 
“ Проектот на УСАИД “Бизнис без граници“ имаше многу продуктивна година.“ 
рече Амбасадорот Wohlers. “Во 2011 тие обучија над 700 лица од целиот 
Пелагониски регион за различни бизнис вештини, им помогнаа на 33 
претприемачи да започнат и да регистрираат својот бизнис и 33 постоечки 
компании да ги подобрат нивните преформанси. Како резултат на ова, 57 
работни места се креирани.“ 
 
Амбасадорот ги слушна бизнис идеите на средношколците кои учествуваа на 
мини натпреварот: “Велигден низ очите на претприемачот“. Исто така ги посети 
компаниите станари на Инкубаторот и се запозна со поддршката која тие ја 
добиваат од проектот. Дополнително Амбасадорот имаше можност да 
присуствува на дел од бизнис план натпреварот кој беше во тек во Центарот,  каде 
претприемачите заинтерсирани за поддршката од проектот ги презентираа 
нивните бизнис планови. 
 
 
БЕЛЕШКА ДО ИЗДАВАЧОТ:     
 
Американците, преку УСАИД, имаат инвестирано преку 500 милиони долари во 
Македонија од 1993 година. УСАИД соработува со народот во Македонија за да 
се креираат работни места, да се зајакнат демократските институции и практики, 
да се зајакне интегрираното образование и да се подготват студентите за 
работната сила. УСАИД овозможува економска и хуманитарна помош во повеќе 
од 100 земји. За повеќе информации Ве молиме посетете ја 
http://macedonia.usaid.gov или нашата facebook страна 
http://www.facebook.com/USAIDMacedonia. 
 


